
Астана, 3 мамыр, Мәжіліс Үйі.
Мәжілісте Палата Спикері Нұрлан Нығматулиннің төрағалығымен өткен жалпы отырыста депутат Марат Бопазов Қазақстан Республикасының Премьер-Министрі  Бақытжан Сағынтаевқа  депутаттық сауал жолдады.
«Каспий өңірінің бірегейлігі мен геосаясаттық маңыздылығын ескере отырып ең негізгі мәселелердің бірі Каспий теңізі айдынын бақылау мен экологиялық жағдайына мониторинг жасау болып табылады. 
Сондай-ақ, Тегеран конвенциясының жігерлі саяси шешімдері де Каспий теңізін қорғау проблемаларының маңыздылығы мен экологиялық ахуалын жақсарту қажеттілігін атап өтті, және Каспий теңізінің экологиялық қауіпсіздігін қамтамасыз ету жөніндегі Каспий маңы елдерінің негізгі кешенді тәсілдемесі экологиялық мониторингтің заманауи технологияларын пайдалану болып табылады. 
Каспий өңірінің бірегей табиғи байлығын ескере отырып, өңірдің экологиялық тұрақтылығы пен биоалуантүрлілігін сақтаудың міндеттерін шешуде мемлекеттік тетіктерді пайдалануды қажет болады.              
Каспий теңізінің табиғи экологиялық жүйесін және антропогенді құрамдас бөлігінің өріс алуын мониторингтау мен зерттеу кезінде Жерді қашықтықтан барлау мағлұматтарын пайдалану (бұдан әрі – ЖҚБ) кешенділігімен, деректілігімен және дұрыстығымен ерекшеленіп отырғандығын атап өту қажет, және экологиялық жүйенің ахуалын және прессинг аудандарын қадағалау; ықпал етуді бағалау; экологиялық өзгерістерді болжау мен келешегі секілді бағыттарда дами алады.  
Каспий өңірінің жедел геокеңістігін, атап айтқанда жағалық зонасын саралау тұрғысында табиғатты пайдалануды реттеу мен экологиялық қауіпсіздікті камтамасыз ету үшін ғарыштық мониторинг таптырмайтын ақпараттық ресурс болып табылады.
Сонымен қатар, табиғатты қорғау талаптарын ұстану отандық табиғатты пайдаланушылармен қоса Тегеран конвенциясының қатысушылары үшін де, теңіз айдыны мен жағалық зонаны басқаруды талдау, Каспийдің табиғи экологиялық жүйесінің нашарлауы қарқынын мониторингтау, мұнай шығаруды мониторингтау мен теңіз асты көмірсутегі ресурстарын игеру, рұқсат етілмеген мұнай құбыры ойымдарын анықтау, теңіздің мұз төсемдерін шұғыл мониторингтау, мұнай мен мұнай шығару өнімдерінің апаттық жайылуы, сондай-ақ жергілікті төңіректі инвентаризация есебінде картаға түсіру тек өзекті жерсеріктік ақпарат болған жағдайда мүмкін бола алады.      
Осыған байланысты, Каспий теңізінің қазақстандық бөлігінде мониторингтің жедел жүйесін әзірлеу мүмкіндігін қарастыру, сондай-ақ ғарыштық мониторингтің отандық жүйесін одан әрі дамыту жөнінде іс-шаралар қабылдау туралы мүдделі мемлекеттік органдарға тапсырма беруіңізді сұраймыз»,- дейді депутат.

(Сәуле Досжанова. Т.74-63-01. Ақпаратты ҚР Парламенті Мәжілісі Аппаратының  Баспасөз қызметі таратты.)

